
9. விருந்து ஒம்பல்

(விருந்தினரை உபசரிப்பது)

இருந்து ஒம்பி இல் வாழ்வது எல்லாம் விருந்து ஒம்பி, வேளாண்மை செய்தற்பொருட்டு. 81 பணத்தைச் சம்பாதித்து, மனைவி மக்களோடு வாழ்வது, வரும் விருந்தினர்களைப் போற்றி உபகாரம் செய்வதற்காகத்தான்.

விருந்து புறத்ததாத் தான் உண்டல், சாவா மருந்து எனினும், வேண்டற்பாற்று அன்று. 82 வந்த விருந்தினரை வெளியே இருக்கச்செய்து விட்டு, தான் மட்டும் உண்பது சாவா மருந்தான அமிர்தமே ஆனாலும், வெறுக்கத் தக்கது. வரு விருந்து வைகலும் ஒம்புவான் வாழ்க்கை பருவந்து, பாழ்படுதல் இன்று. 83 நாள்தோறும் வருகின்ற விருந்தினரை உபசரிப்பவன் வாழ்க்கை, துன்பத்தால் வருந்திக் கெட்டுப் போகாது.

அகன் அமர்ந்து செய்யாள் உறையும்-முகன் அமர்ந்து நல் விருந்து ஒம்புவான் இல். 84 விருந்தினரை முகமலர்ச்சியோடு போற்றுகின்ற வனுடைய வீட்டில், செல்வமகள் வாழ்வாள் (பணம் பெருகும்). வித்தும் இடல்வேண்டும் கொல்லோ-விருந்து ஒம்பி, மிச்சில் மிசைவான் புலம்? - 85 விருந்தினருக்கு முதலில் உணவு அளித்து, மிஞ்சியதை உண்பவனின் நிலத்தில் விதை விதைக்காமலே விளையும் (ஊரார் ஒத்துழைப்பார்கள்).

